
Vilmund Jacobsen

Leygardagin fingu útróðr­
arbátar úr Klaksvík nógvan 
fisk, og tað er langt síðan, 
at teir seinast gjørdu ein so 
góðan dag sum hendan.

Henda dagin høvdu út­
róðrarbátarnir, Kallanes, 
Bragd og Líðhamar ávikavist 
16.000, 15.000 og 10.000 pund 
hvør, og tað er rættiliga góð 
útróðrarveiða.

Tað viðraði eisini væl hjá 
bátunum henda dagin, og 
sum skilst harðnar streym­
urin ikki, fyrr enn seinni í 
hesi vikuni.

Norðlýsið veit at siga, at 
meginparturin av veiðini hjá 
hesum trimum bátunum var 
stórur og góður toskur, og teir 
høvdu eisini nakað av hýsu.

- Ikki var sørt, at menn 
høvdu frætt um góða fongin 
hjá bátunum, og hetta sást 
eisini á uppmøtingini á 
bryggjuni, tá bátarnir komu 
aftur at landi. Tað er altíð 
hugaligt, tá útróðrarmonnu­
num gongst væl.

Tað skrivar Olivur Joen­
sen á heimasíðuni hjá Norð­
lýsinum leygardagin.

Norðhavsútróður
Tíðin fer nú eisini at nærkast, 
til menn plaga at fara á Norð­
havið við snellu.

Leygardagin var útróðr­
armaður soleiðis inni á gólvi­
num hjá Teymavirkinum og 
keypti sær nylon, beitur og 
svøvlar.

- Eg havi skilt, at ein mað­
ur, sum er byrjaður norðan­

fyri, hevur fingið eitt tons á 
snellu, men eg eri ikki greið­
ur yvir, um hetta er veiða 
í ein ella tveir dagar, segði 
hesin, sum var spentur at 
sleppa norður um at royna í 
10-mannafari sínum.

Menn, sum fáast við 
útróður og teir, sum hava 
áhuga fyri útróðri, vóna nú, 
at várið fer at roynast, bæði 
við línu og snellu.

Útróðurin hevur ligið lágt 
í fleiri ár, men túrarnir hjá 
Kallanesi, Bragd og Líðhamri 
leygardagin kundu bent á, at 
okkurt er í væntu.

Menn rokaðust á útróði
Útróðurin hevur ligið lágt í fleiri ár, men túrarnir 
hjá útróðrarbátunum Kallanesi, Bragd og Líðhamri 
leygardagin kundu bent á, at okkurt er í væntu

Tað var gott lag í bátum og á bryggjuni í Klaksvík leygardagin.
Mynd: Norðlýsið

Flestu línuskip eru antin 
til fiskiskap ella fara út í 
næstum, og væntandi er, 
at línuskipini, sum eru 
til fiskiskap, koma inn at 
landa síðst í hesi vikuni.

- Línuskipini fiska 
bæði á djúpum eftir bros­
mu og longu og grynri 
eftir toski og hýsu. 

Tað veit Fiskamark­
naður Føroya at siga í 
sínum metingum fyri 
hesa vikuna.

Lagt verður aftrat, at 
tvey línuskip eru á Flem­
ish Kap og fiska tosk. 

Um útlitini fyri útróðri 
verður sagt, at streymurin 
fyrstu dagarnir í hesi 
vikuni verður góður, og 
veðurforsagnirnar eru 
hampiligar.

Flestu partrolarapør­
ini fiska eystanfyri, og 
tey koma inn at landa, 
sum vikan gongur. 

- Fiskiskapurin hjá par­
trolarunum er vánaligur, 
tá hugsað verður um árs­
tíðina, men fiskimenn 
vóna, at fiskiskapurin fer 
at taka seg upp nú.

Um dúpvatnstrolarar­
nar, sigur marknaðurin, 
at tveir fiska upsa og ein 
fiskar svartkalva, konga­
fisk og blálongu. 

- Teir, sum fiska upsa, 
koma neyvan at landa í 
vikuni, meðan tann triði 
landar helst síðst í hesi 
vikuni. 

Lagt verður aftrat, at 
tríggir djúpvatnstrolarar 
eru á Flemish Kap og 
fiska tosk. Teir frysta 
veiðina umborð. 

Fiskamarknaður Før­
oya sigur, at allir teir 
smáu trolbátarnir fiska 
havtasku í løtuni, og 
væntandi landar ein trol­
báturin í dag. Hinir koma 
inn seinni í vkuni.

At enda verður sagt 
um garnaskipini, at 
fiskiskapurin hjá hesum 
skipum nú er batnaður, 
og væntandi kemur eitt 
garnaskip inn at landa 
síðst í hesi vikuni.

- Tvey garnaskip, 
sum eisini eru úti, frysta 
veiðina umborð, og øll 
garnaskipini fiska í løtu­
ni svartkalva, sigur Fiska­
marknaður Føroya.

Par­
trolarar 
vánaligan 
fiskiskap

Leysgangandi hundar er ein 
afturvendandi trupulleiki. 
Tað fekk ein maður, sum 
hevur dunnugarð í Hvalba, 
at sanna um vikuskiftið.
Vaktleiðarin á 
løgreglustøðini í Havn visti 
at siga, at maður í Hvalba 
ringdi og boðaði frá, at 
fremmandur hundur hevur 
verið í dunnugarðinum hjá 
honum í Hvalba og hevur 
beint fyri seks dunnum - 
og aðrar vórðu bitnar, men 

vóru framvegis á lívi.
Á Facebook sigur óhepni 

eigarin av dunnugarðinum, 
at eingin hundaeigari torir 
at siga sannleikan um, hvør 
hundurin er, sum hevur 
bitið og dripið dunnurnar.

- Viðkomandi hundur 
eigur at hava havt blóð 
og runu á sær. So, onkur 
hundaeigari eigur at vita 
okkurt, men torir ikki 
at trađka framm, sigur 
dunnueigarin á sínum 
profili um hendingina.
 

Hundur gjørdi av við 
dunnur í Hvalba
Um vikuskiftið hevur hundur 
gjørt feigdina um seg í 
dunnugarði í Hvalba og hevur 
gjørt av við fleiri dunnur

Hetta er ein av myndunum, sum dunnueigarin í 
Hvalba hevur lagt út á sín facebook-profil

Íbindingarvegurin 
millum Sjógøtu 
og Heiðatrøðina 
á Tvøroyri verður 
nú stongdur fyri 
gjøgnumkoyring við 
motorakførum.

Marine Harvest átti bæði 
bestu smoltstøðina 
og besta alibrúkið í 
2013. Tað kom fram á 
aliráðstevnuni á Hotel 
Føroyum fríggjadagin


